
HAPET MBLEDHJA

Mimi Kodheli — Mirédita!

Fillojmé mbledhjen e Komisionit pér Politikén e Jashtme, daté 3 dhjetor 2018. Né rendin
e dités kemi: miratimin e kalendarit té punés trijavore té komisionit; projektligjin “Pér aderimin e
Republikés sé Shqipérisé né marréveshjen e Lisbonés pér mbrojtjen e emértimeve té origjinés dhe
regjistrimin e tyre ndérkombétar”; projektligjin “Pér aderimin e Republikés s€¢ Shqipérisé né
amendamentin e Kigalit té protokollit t¢ Montrealit “Pér substancat qé hollojné shtresén ¢ ozonit”;
projektligjin "Pér ratifikimin e marréveshjes sé financimit ndérmjet Republikés sé Shqipérisé, Ish-
Republikés Jugosllave té Magedonisé dhe Komisionit Europian pér programin e veprimit té
bashképunimit ndérkufitar IPA II, Ish-Republika Jugosllave e Magedonisé - Republika e
Shqipérisé, 2014-2020, alokimet e vitit 2017".

Besoj se e keni paré kalendarin e punimeve té komisionit pér tri javét e fundit té kétij viti.
Késhtu gé besoj se kam miratimin tuaj pér miratimin e kalendarit.

Fillojmé me projektligjin “Pér aderimin e Republikés s& Shqipéris€é né marréveshjen e
Lisbonés pér mbrojtjen e emértimeve t€ origjinés dhe regjistrimin e tyre ndérkombétar™.

Té ftuar pér kété projektligj jané: zonja Albana Shkurta, miré se keni ardhur, zonja
Zévendésministre, zonja Rudina Bollano, drejtore e Ekzaminimit né Drejtoriné e Pérgjithshme té
Pronésisé Industriale, zoti Elvin Lako, drejtor i Pérgjithshém né Ministriné e Financave dhe
Ekonomisé, Lindita Meneri, pérgjegjése e Sektorit t&é Markave, Dizenjove dhe Treguesve
Gjeografiké.

Zonja Zévendésministre, fjala éshté pér ju.

Albana Shkurta — Marréveshja e Lisbonés éshté njé marréveshje e vecanté né zbatim té
nenit 19 té konventés sé Parisit pér mbrojtjen e pronésisé industriale. Cdo vend anétar i késaj
konvente mund té aderojé né marréveshjen e Lisbonés dhe béhet pjesé e asamblesé sé unionit té
Lisbonés, qé ka autoritetin pér té modifikuar rregulloret. Marréveshja éshté nénshkruar né vitin
1958, éshté rishikuar né Stokholm né vitin 1967 dhe éshté amenduar né vitin 1979.

Marréveshja e Lisbonés parashikon mbrojtjen ndérkombétare té emértimeve té origjinés
né vendet anétare té késaj marréveshjeje népérmjet regjistrimi té vetém né Zyrén Ndérkombétare

té WIPO-s né Gjenevé. Ajo u hartuar né pérgjigje té nevojés pér njé sistem ndérkombétar, gé do



té lehtésonte mbrojtjen e njé kategorie té vecanté, si¢ jané emértimet e origjinés né vende té tjera,
pérvec vendit té origjinés. Né ményré qé té mund té kualifikohet pér regjistrim né Zyrén
Ndérkombétare t¢ WIPO-s njé emértim origjine duhet té keté té siguruar mbrojtje né vendin e
origjinés.

Drejtoria e Pérgjithshme e Pronésisé Industriale éshté i vetmi institucion né Shqipéri qé
regjistron objektet e pronésisé industriale, ndér to edhe treguesit gjeografiké dhe emértimet e
origjinés.

Sipas nenit 2 t€ késaj marréveshjeje, “emértimi i origjinés” nénkupton emértimin
gjeografik té njé vendi, rajoni ose lokaliteti, i cili shérben pér té pércaktuar njé produkt me origjiné
nga kéto vende, cilésia ose karakteristikat e té cilave i atribuohen ekskluzivisht ose né thelb
mjedisit gjeografik, duke pérfshiré faktorét natyroré dhe njerézoré. Pra, kéto jané produkte gé i
kané fituar karakteristikat, pér shembull, karakteristika fizio-kimike, biologjike etj, nga ndérthurja
e faktoréve natyroré, pér shembull, tipi i tokés, gjeografia, klima, mikroklima, vegjetacioni etj.,
me ato njerézore, pér shembull njohurité specifike mbi teknikat e pérpunimit dhe metodat e
prodhimit té produkteve né vendin e origjinés.

Mimi Kodheli — Zonja Zévendésministre, ju kérkoj ndjesé gé ju ndérpres!

Ju lutem, nuk éshté hera e paré gé jeni kétu. Uné dua prej jush dy fjalé. Ju, si
zévendésministra, dhe nuk dua ta fillojmé ditén késhtu, lexoni pafundésisht relacionin gé éshté
pérpara ¢do deputeti. Dua vetém dy fjalé: pse vini kétu dhe ¢faré ndryshimi do té sjellé, pra nése
duhet pérditésuar aderimin, duhen shtuar artikuj pér shkak té kétij aderimi? Dua thjesht dy fjali.

Albana Shkurta — Pse ka réndési pér prodhuesit tané ose pér Shqipériné emértimi i
origjinés?! Eshté njé nga elementet mé té cilin prodhuesit e atyre produkteve, gé kané disa
karakteristika unike, mund té béhen konkurrues jo vetém né tregjet rajonale, por edhe
ndérkombétare. Pra, béhet fjalé pér t& mbrojtur prodhuesit e disa produkteve, té cilat jané me
karakter unik, sepse vijné nga Shqipéria, nga rajone té ndryshme té Shqipérisé, té cilat u japin atyre
karakteristika unike.

Mimi Kodheli — Uné e di pérgjigjen, por uné do t’jua béj pyetjen: ¢faré ndodh me
produktet nga jashté gé nuk e kané origjinén, pra né produktet italiane quhet Dok, pra denominimi
i origjinés? Ka shumé produkte né Shqipéri, té cilat ne i konsumojmé, gé nuk e kané kété. Ju do té

mé thoni: “Jo, shiko, se é&shté ai inspektorati, sepse késhtu éshté, pra duhet té shkojé ai inspektorati



gé ta kontrollojé”. Uné e kuptoj gé ne i mbrojmé prodhuesit tané jashté, dhe duhet ta béjmé kété
pafundésisht...

Albana Shkurta — Ne mbrojmé prodhuesit tané kétu dhe jasht&, sepse emértimi
gjeografik éshté dicka mé specifike se “Made in Albania”.

Mimi Kodheli — Nése ne té dyja shkojmé né njé treg, né cilindo, té hapur, t€ mbyllur, ku
té duash, uné ju garantoj se 50% e produkteve nuk e kané prejardhjen, duke filluar gé nga mishi e
deri te ¢cdo produkt tjetér. Cfaré ndodh né kété rast? Vértet po aderojmé dhe po i ndihmojmé
prodhuesit tané gé té mund té mirépércaktojmé origjinén, te cila toké éshté rritur, ¢faré bari ka
ngréné, te cila Iéndiné éshté kullotur dhe ¢faré produkti del. Madje, po té isha né vendin tuaj sot,
uné si ekonomiste e vjetér gé jam, do té kisha ndikuar né politikat fiskale, gé produktet shqiptare
té kishin ¢mim mé té larté se produktet e huaja, ndérkohé gé éshté vice versa. Shkoni kudo né
vendet e BE-sé, nése e kap produktin me doré njé prodhues grek, italian, francez dhe éshté 100%
produkt i brendshém, ¢cmimi éshté dyfish dhe trefish. Ne kéto politika fiskale nuk i béjmé, sepse
atij i kérkohet pércaktimi i origjinés. Kjo do té thoté gé ai té prodhojé mé pak, gé té mos prodhojé
me gjilpéra. Ja erdhét, e ratifikuat, e kryet, quovadis? Ku shkojm&? Do té thoni ju: “Do té
aderohemi njé heré se Lisbona...”. A keni ndonjé gjé konkrete, kur vini kétu g€ edhe ne t&
kuptojmé, ose t’ju ndihmojmé qé kjo pér t€ cilén po flasim té ndodhé&? Né fund té dités, shgetésimi
yné éshté denominimi i gjésé, té cilén ne e futim né stomakun toné, fémijét tané dhe ne veté, sepse
éshté shumé e réndésishme, ndérkohé gé Shqipéria éshté dekada mbrapa.

Albana Shkurta — Nése mundet, ne mund té themi kétu se cilat jané avantazhet gé sjell
pér tregun apo pér prodhuesit anétarésimi i Shqipérisé né kété marréveshje. Né terma konkreté: né
rast se njé prodhues i cili deri dje qé t€ mbronte emértimin gjeografik té origjinés do t’i duhej t&
shkonte né ¢do vend, né drejtorité e tyre pérkatése ose né autoritetet pérkatése pér regjistrimin ose
njohjen e emértimit té origjinés, népérmjet aderimit t€ Shqipérisé né kété marréveshje, kjo gjé
béhet vetém duke béré njé aplikim te Drejtoria e Pronésisé Industriale dhe né Drejtoriné e
Patentave. Népérmjet regjistrimit te kjo drejtori, automatikisht ky emértim gjeografik njihet nga té
gjitha vendet gé marrin pjesé né marréveshje.

Mimi Kodheli — Ti shkon né Pekin dhe né njé supermarket té Pekinit gjen birré Stela.
Kjo éshté e sigurt. Deri mé sot, gé nuk kemi aderuar né kété fasilitet, si ia ka béré pronari i birrés

Stela té shkojé ta shesé até né Pekin?



Albana Shkurta — Ajo éshté njé marké, nuk éshté njé emértim gjeografik. Nuk po flasim
pér kété.

Elvin Lako — A mundem ta sgaroj uné, meqeé éshté pyetje teknike?

Duhen ndaré objektet e pronésisé industriale qé jané marka tregtare, dizenjot, modelet,
treguesit...

(Ndérhyrje pa mikrofon)

Domethéné, pér treguesit gjeografiké éshté njé traktat ku po aderojmé sot, qé ka té béjé
me mbrojtjen ndérkombétare té emértimeve té origjinés dhe té treguesve gjeografiké, gé éshté akti
i Gjenevés, i cili ka kaluar para disa kohésh né Kuvend. Kjo ka té bé&jé me kéta prodhuesit
shqiptaré. Né Shqipéri ka shumé produkte gé mund té etiketohen si emértim origjine/tregues
gjeografiké, sepse ne kemi kohé qé luftojmé té bémé promovim, gé té grupohen dhe té
regjistrohen.

Mimi Kodheli — E kemi diskutuar edhe tek akti i Gjenevés, pér shembull dhia e Hasit...

Elvin Lako — Pak a shumé ato, disa jané tregues. Ndryshojné kur hyn puna njerézore.
Ligji yné dhe i té gjitha vendeve pércaktojné se mbrojtja ndérkombétare béhet ose me marréveshje
bilaterale ndérmjet shteteve ose aderon né kéto traktate dhe quhet sikur ke béré marréveshje me aq
vende sa kané aderuar né kéto. Konkretisht, jané rreth 28 vende, me té cilat kemi leverdi. Kjo
mbron kryesisht pronarét e kétyre produkteve gé ky produkt té mos vidhet, té mos falsifikohet nga
dikush tjetér. Nuk ka té béjé me cilésiné e produktit, por ka té bé&jé me origjinalitetin e produktit
dhe me mbrojtjen e pronarit. Duke u mbrojtur pronari dhe origjinaliteti i produktit, patjetér gé
mbrohet edhe konsumatori, por nuk ka té béjé me cilésiné... Produkti ka njé gjé tjetér, hyn né
legjislacione té tjera.

Mimi Kodheli — Jo, nuk fola pér cilésiné. Nése uné flas pér birrén, uné e kuptoj qé éshté
marké, por marka, birra ku béhet? Birra ka disa gjéra té réndésishme, ka ujin me té cilin béhet, ka
maltin...

Elvin Lako — T’jua sqaroj, zonja kryetare, edhe até t€ Pekinit?

Mimi Kodheli — Nuk ke pse té mé sgarosh mua, uné jam e sqaruar, por e béj pyetjen gé
té dal tjetérkund.

Ti e di se ku merret uji pér té prodhuar Coca-Cola-n origjinale né SHBA?! Ajo merret né
Amerikén Latine dhe ka 100 vjet, dhe né disa burime specifike. Ai atje nuk e shkruan kurré, se

éshté ai burri i miré, se ashtu kané gené punét, qé ky uji, gé té béhet ajo Coca-Cola, si¢ béhet birra,



merret tek ky vendi. Q& uné ta kuptoj qé kjo dhia éshté nga Hasi, duhet té kuptoj gé ajo dhia ka
ngréné barin e maleve té Hasit, apo jo, se ¢faré sensi ka ndryshe? Nuk del dot njé kosovar té mé
thoté se kjo éshté dhia ime, se ka kullotur nga kjo ané e kufirit. A jam e sakté? Ju po thoni se po i
ndihmojmé kéta gé té mos vidhet kjo gjé. Dakord, edhe mund té jeté késhtu, por éshté vetém pér
kéto produkte bazike?

Elvin Lako — Ato produkte gé regjistrohen si emértim origjine ose si tregues gjeografiké.

Mimi Kodheli — Kush i regjistron?

Elvin Lako — Regjistrohen né drejtoriné toné. Ka njé legjislacion.

Mimi Kodheli — Si vijné e regjistrohen?

Elvin Lako — Me ndryshimet e fundit gé miratoi Kuvendi vijet, u bé sipas direktivés sé
fundit té BE-sé, qé kéto regjistrohen nga njé grupim njerézish gé merren me kété produkt, sepse
karakteristike éshté fakti qé ky éshté produkt i zonés dhe jo i njé individi. Kéto aplikojné prané
drejtorisé soné, e cila e merr dhe e ekzaminon aplikimin dhe gjaté procedurés ia kalon njé grupi té
caktuar pér té vlerésuar karakteristikat.

Mimi Kodheli — Si e ekzaminoni? Cfaré i bén ekzaminimi?

Elvin Lako — Né rastin konkret, i kalon Ministrisé sé Bujgésisé, megé po flasim pér
produkte bujgésore, e cila certifikon népérmjet njé grupi té caktuar kompetentésh. Nése vleréson
se éshté né pérputhje me karakteristikat gé ka béré aplikimin, kthen pérgjigje dhe thoté se éshté né
rregull pér té vazhduar regjistrimin dhe drejtoria vazhdon mé voné me regjistrimin. Kjo éshté
proceduré e re, se nuk ekzistonte né té kaluarén, por béhej njé ekzaminim formal dhe béhej nga
individé. Ishte e gabuar, por késhtu ishte ligji né até kohé. Kéto u rregulluan. Tani pérve¢ mbrojtjes
kombétare, sot po pérpigemi té béjmé edhe mbrojtjen ndérkombétare, né ményré gé kéto produkte
té jené té mbrojtura dhe té mos vidhen. Pér sa i pérket cilésisé, &shté njé tjetér gjé.

Mimi Kodheli — Fjalén e ka zonja Hysi.

Vasilika Hysi — Faleminderit pér kété marréveshje!

Né fakt, lexova relacionin dhe ju ndoga me vémendje, zoti drejtor, dhe thaté se géllimi i
késaj marréveshjeje éshté t€ mbrojé produktet né nivel ndérkombétar. Pyetja ime éshté: sa
produkte shqgiptare shkojné né bujtinat e Kongos, Kosta Rikés, Perusé, Nikaraguas, Tunizise,
Izraelit, Koresé? Shoh se, nga 28 shtete anétaré té marréveshjes, vende té BE-sé jané shumé pak?

Uné besoj se nuk kemi vajtur deri té Nikaragua, te Peruja, Togo, Tunizia té eksportojmé?



E dyta, kishim njé oré debat pér buxhetin pér nevoja té ndryshme. Ajo do té doja té
theksoja éshté se kemi njé buxhet shumé té vogél, nuk i plotésojmé té gjitha nevojat e njerézve
(sot éshté edhe Dita Ndérkombétare e Njerézve me Aftési té Kufizuar). Nga ana tjetér, miratohet
njé projektligj, i cili nuk ka gené né kalendarin e vitit 2018, e dyta pér njé sistem té Lisbonés gé
ka njé deficit té jashtézakonshém té ardhurash gé i jané shkaktuar dhe ky deficit duhet mbuluar me
kontributet e vendeve. Pra, géllimi kétu nuk del fare qé po mbrohen produktet, por paska njé deficit
né vitet 2016-2017 sistemi Lisbonés dhe u kérkon shteteve té kontribuojné! Se sa do té jeté
kontributi i Shqipérisé thuhet se varet nga borxhi. Ka njé kontradikté, sepse pak mé lart thoni se
merret parasysh shuma e deficitit té€ parashikuar gjaté dyvjecari, nése ka, numri i vendeve té
ndryshme dhe kjo. Né komunikimin gé ka béré drejtoria e pérgjithshme thuhet se Shqipéria pér
vitet 2016-2017 do té paguajé 5 mijé e 200 franga, pjesén tjetér pastaj si do té krijohet borxhi.
Cila éshté eficienca? Singerisht, nuk kisha ndér mend té flisja, por ndihem keq dhe kur mendoj gé
sot kemi pér té diskutuar né detaje dhe, nga ana tjetér, pér té mbajtur njé sistem, pér té cilin nuk e
di cfaré fitimi ka geveria shqiptare. Pér té paguar borxhet e kétyre vendeve? Késhtu thoni ju né
relacion. Uné po lexoj relacionin, fagen 4, paragrafin 2: “Gjaté dyvjecarit t&€ méparshém sistemi 1
Lisbonés ka gjeneruar njé deficit té ardhurash, i cili duhet eliminuar népérmjet kontributeve”. Dhe
géllimi éshté té paguani kontributet. Pse keni ardhur né parlament? Pér té béré pérjashtim nga
taksat, apo jo?! Ky éshté njé aderim. Do té aderojmé né cdolloj marréveshje, pavarésisht nga
interesi gé kemi?! Sa éshté numri i produkteve gé ¢ojmé né Kongo, né Tunizi etj? Mé thoni, pastaj
nése do ta votoj, varet.

Mimi Kodheli — Zonja Zévendésministre.

Albana Shkurta — Pér pjesén e paré, natyrisht gé lista e vendeve gé jané aktualisht pjesé
e késaj marréveshjeje nuk éshté shumé mbresélénése né kuptimin se cilat vende jané ato aty. Njé
ngjashméri midis Shqipérisé dhe disa prej atyre vendeve fatkegésisht éshté fakti se ne, sikurse ato,
jemi ose vende né zhvillim, ose duke u pérpjekur ta kapércejmé até fazé. Nga kjo piképamja, nga
té gjitha vendet gé jané aktualisht pjesé e BE-sé éshté prezente Italia, Bosnja. Italia éshté njé nga
vendet gé jo vetém ka njé industri shumé té zhvilluar, por ka edhe njé sektor bujgésor shumé té
zhvilluar dhe njihet né té gjithé botén pér produktet e saj. Nga kjo piképamje ne népérmjet aderimit
né marréveshje nuk synojmé té shkojmé dhe do té kemi eksport né ato vende ku nuk mund té kemi

ekspert. Ne u mundésojmeé atyre, gé do té aplikojné, pér té njohur origjinat e tyre. Né bazé té késaj



marréveshje hapet mundésia pér ato vende, té cilat jané aktualisht pjesétaré té késaj marréveshje
ose gé do té béhen pjesétaré té saj, sikurse ¢do shtet né bazé té prioriteteve qé ka e arrin kété gjé.

Mimi Kodheli — Né vazhdim té asaj gé tha zonja Hysi, nése ne e bazojmé kété
marrédhénie mbi baza bilaterale, pra ju pérmendét me té drejté Italiné dhe bujgésiné e saj tejet té
zhvilluar e cilésore, ne mund ta kemi bilaterale marréveshjen me Italing, ose nuk do té na i shénoni
kéto emra kétu né relacion dhe duhet té jeni té zgjuar mjaftueshém qé t€ mos na “provokoni” me
kété gjé, sepse nuk mé intereson fare té kem njé marréveshje né kété drejtim me njé shtet si Tongo,
me gjithé respektin pér shtetin. Pra, né qofté se né listén e té gjitha shteteve qé kané aderuar né
marréveshjen e Lisbonés kemi vetém Italiné dhe Malin e Zi si dy vendet mé té aférta gé na
interesojné, ne kété marrédhénie mund ta zhvillojmé dhe ta perfeksionojmé mbi bazén e
bilaterales, t’i ma njeh, uné ta njoh. E keni mé t€ thjeshté gjéné se sa duke aderuar né njé€ struktur€.
Problemi nuk jané 5 mijé frangat zvicerane, sepse ne kemi aderuar né shumé struktura té tjera, té
cilat né ményré absolute nuk kané asnjé funksion dhe pérséri nuk dimé t’i listojmé se ku i kemi,
sepse i harrojmé rrugés. Problemi éshté gé ne duam quméshtin e dhisg, djathin e dhisé sé Hasit ta
njohin né Itali, Gjermani, né Francé, ku té pish qumésht dhie kushton sa fréngu pulén apo né vende
ku ne mund ta ¢cojmé si bazé té paré pér t’u pérpunuar. Po dolém né€ ndonjé vend jashté kétyre
kufijve europiané, lum si ne. Po marr Kinén, meqé e kemi pasur vélla t¢ madh deri diku dhe ata
ruajné ende shumé respekt pér ne. Pra, ka njé shgetésim té drejté zonja Hysi né kété drejtim.

Elvin Lako — E kuptoj shgetésimin e zonjés Hysi. Dua té béj njé sqarim me dy-tri fjali.
Ky é&shté njé nga traktatet e WIPO-s. Po ju pérmend njé traktat tjetér t&¢ WIPO-s, gé éshté traktati
i Madridit dhe ne si shtet krijojmé té ardhura rreth 700-800 mijé franga né vit, té cilat i vijné shtetit
shqiptar dhe kalojné népérmjet buxhetit, pastaj e miraton geveria se ¢faré pérdorim ne dhe ¢faré
derdhet ne buxhet té shtetit. Kjo drejtori i sjell ¢do vit rreth 1 milion euro té ardhura buxhetit té
shtetit, pérveg shpenzimeve té saj. Domethéné, kété shpenzimin, pér té cilin ju sapo folét, e kemi
analizuar me vémendje, sepse nuk mund té sjellim...

Vasilika Hysi — Ti thua se e kam te 5 mijé e 200 frangat?! Jo, e kam shumé mé parimore.

Elvin Lako — Ta mbaroj, pastaj.

Vasilika Hysi — Jo, drejtor, pérderisa e keni pasur kaq té réndésishme, pse nuk e keni
futur te kalendari i geverisé, sepse thoni: “Projektligji i hartuar nuk €shté planifikuar né programin
analitik”, apo keni béré edhe njé rrugé jashté shtetit dhe ju kané théné se kemi ca borxhe dhe duhet

té aderoni, qé edhe ju té merrni ca leké?!



Ervin Lako - Jo, nuk Kka lidhje fare.

Vasilika Hysi — Pse nuk éshté né program? Sa jané produktet urgjente gé duhen brenda
vitit 2018?

Ervin Lako — Ndoshta ka gené né PKIE.

Zonja Hysi, ajo éshté miratuar né Strategjiné Kombétare té Pronésisé Intelektuale me
vendim qeverie, &shté né program, ka 2- 3 vjet gé éshté miratuar.

Mimi Kodheli — Eshté futur me proceduré té pérshpejtuar.

Ervin Lako —Eshté tjetér procedura.

Vasilika Hysi — Cila éshté urgjenca? Jané dy procedura: situaté e jashtézakonshme dhe
urgjenca. Cfaré humbet geveria shqgiptare? Sa produkte nuk jané regjistruar, gé duhen mbrojtur?

Ervin Lako — Zonja Hysi, mé Iér ta sqaroj. Ka njé nismé té geverisé pér té mbrojtur
treguesit gjeografiké, gé ne mendojmé se Shqipéria potencialisht éshté e pasur me tregues
gjeografike dhe mbrojtja ndérkombétare béhet né kété formé. Tani, disa nga vendet gé renditi zonja
deputete, vértet nuk kané afrimitet me ne si pozité gjeografike apo ne mbase nuk mund té kemi
ndonjéheré marrédhénie tregtare...

(Ndérhyrje pa mikrofon)

Por e dini pse jané kéto?! Kéto vende né boté jané té pasura me tregues gjeografiké. Po
ju them vendet e rajonit. Europa dhe Amerika Latine jané vendet mé té pasura.

(Ndérhyrje pa mikrofon)

Serbia, Sllovakia, ish-Republika Jugosllave e Magedonisé, Mali i Zi, Hungaria, Italia dhe
Franca, pra jané té gjitha vende europiane.

Po ju them se tek akti i Gjenevés, qé éshté akti gé pérmiréson marréveshjen e Lisbonés,
tani éshté duke aderuar edhe Komisioni Europian, gé do té thoté: automatikisht té gjitha vendet
hyjné. Nése kjo skemé deri dje ka gené me njé minus 2 mijé euro, nesér do té jeté me njé plus.

Sé fundi, aplikantét shqiptaré népérmjet njé aplikimin té vetém, do té kursejné para dhe
do té krijojné mbrojtje né té gjitha vendet se sa té béjné aplikime né secilin vend, gé éshté kosto
Pér ta.

Faleminderit!

Mimi Kodheli — Urdhéroni!

Elona Gjebrea — Né fakt, kam dy pyetje, né vijimési té asaj gé tha edhe zonja Hysi. Kétu

thuhet se &shté caktuar kontributi q€ do t’i jepet Malit t&€ Zi, pak a shumé, 5 mijé e 200 franga

zvicerane, dhe gé Shqipéria éshté pak a shumé né té njéjtén klasé detyrimesh. Ndérkohé, nga ana
tjetér, né fjaliné e fundit thuhet: “Do t’i paguajé detyrimet Shqipéria nisur nga fakti se ky sistem
€shté 1 pagéndrueshém financiarisht”. Pyetja g€ uné kam éshté: cila €shté shuma qé ka detyrim té
paguajé Shqipéria? A kemi né rritje té detyrimit né vitet qé vijné?

Ervin Lako — Eshté béré njé llogaritje, sepse ne kur do té aderonim patjetér qé i
vlerésuam té gjitha rrethanat. Pér shkak se kéto jané traktate, sidomos ai i Gjenevés, pra traktate
té reja gé vendet jané duke aderuar dhe, si¢ ju thashé tani po aderon edhe Komisioni Europian, pér
shkak té numrit té pakét té vendeve dhe té procedurave gé krijojné mbrojtje dhe ka staf gé paguhet
atje né WIPO, gjithé kéto vite ka pasur njé shumé té vendeve anétaré qé varion rreth 300-400 mijé
lekeé té rinj né vit, pra i takon Shqipérisé.

(Ndérhyrje pa mikrofon)

Sot parashikojmé gé né njé té ardhme, kur do té aderojé edhe Komisioni dhe do té keté
mé shumé produkte, kjo do té jeté njé gjé me fitim, sic jané té gjitha traktatet e WIPO-s. Ajo éshté
njé fazé transitore.

(Ndérhyrje pa mikrofon)

Ne mendojmé se kjo skemé éshté me fitim, si té gjitha traktatet qé ka WIPO. Uné po ju
them se nga traktati i markave té Madridit, gé éshté njé nga traktet e WIPO-s, Shqipéria fiton rreth
700-800 mijé franga cdo vit, qé edhe kjo do promovim. Domethéné, produktet e huaja, qé kérkojné
mbrojtje pér Shqgipéring, sa mé shumé té provohesh ag mé shumé produkte hyjné. Kéto 700-800
mijé, mund té béhen 1 milioné franga e me radhé. Pra, ¢do gjé ka té béjé me promovimin, ka té
béjé me numrin e produkteve. Pér shkak se numri ka gené i ulét dhe pér shkak té pjesémarrjes,
sepse shtetet po aderojné ndérkohé, kané gené me kété humbje né deficit, gé ne e kemi shkruar pér
té pasur ju njé ide, por nuk quhet ndonjé humbje e madhe dhe buxheti yné e pérballon plotésisht
até, nuk kérkojné leké nga buxheti i shtetit. Kéto jané pjesé té procedurave, té traktateve té WIPO-
s, njéra té merr 2 mijé franga, njératé jep 800 mijé franga, por réndési ka qé nuk ka ndonjé problem
financiar. Ne po pérpigemi qé prodhuesit shqiptaré té konkurrojné lirshém né treg, té kené
produktet e tyre té mbrojtura dhe treguesit gjeografiké dhe emértimet e origjinés sé Shqipérisé té
béhen té njohura népér boté, dhe ké&shtu merr emér dhe vendi. Nuk &shté ndonjé tarifé e madhe pér
shtetin nése aplikantét shqiptaré, té cilét do té jené njé grup njerézish, si¢ ua shpjegova do té béjné
njé aplikim té vetém dhe do té fitojné mbrojtje pér té gjithé ato vende, sepse ju kursen kohé, para,

mund dhe jokonflikte.

Elona Gjebrea — Pse nuk e shkruani kété né relacion: nuk ka implikime nga buxheti i
shtetit, sepse e gjithé kjo krijon njé konfuzion?

Ervin Lako —Nuk kemi pse ta shkruajmé nga buxheti, sepse ne jemi institucion
jobuxhetor.

(Ndérhyrje pa mikrofon)

Elona Gjebrea — Ju duhet té na sgaroni, sepse pyetja e paré gé béhet éshté: a ka implikime
buxhetore? Sepse sot po kalojmé buxhetin nen pér nen.

Ervin Lako — Nuk ka asnjé implikim buxhetor.

Mimi Kodheli — Zotérinj, mendoj se kjo éshté edhe njé lloj kérkese né dac merreni
shogérore dhe né dac merreni si obligim zyrtar, sepse se relacioni pér Lisbonén éshté pothuajse
copy past i relacionit pér Gjeneveén.

Sé dyti, jepni shumé detaje té panevojshme, ndérkohé mund té jepni disa té dhéna, gé e
ndihmojné parlamentarin té€ miratojé até qé mé pas juve nesér do t’ju thjeshtojé punén dhe pér
pasojé ju shton punén edhe prodhuesit shgiptaré. Pra, mundohuni té jeni mé pak burokraté.

Kjo éshté né respektin toné dhe né respekt té punés suaj. Béni njé copy paste listoni atje
dhe silleni, né dag ta lexojmé dhe né da¢ mos ta lexojné. Ndonjéheré mund té ndodhé gé nuk
miratohet, jo pér faktin se nuk keni sjellé njé projekt t¢€ miré dhe nuk jeni duke punuar miré, por
pér faktin se keni prezantuar né ményré rutiné, duke menduar se éshté njé marréveshje, duke mos
paré ju, nga ana juaj, asnjé arsye pse nuk duhet ta kalojmé.

Né fakt, ne, modestish, kétu nuk jemi noterét e qeverisé, tuajt jo e jo, por as té geverisé,
megenése nuk ka asnjé pérfagésues té qeverisé, pa dyshim éshté zévendésministrja. Kétu jemi pér
t’u sqaruar, g€ mé thjesht mund t€ sqarohemi népérmjet relacionit, jo duke hyré né detaje. Po ju
them njé sekret té vogél, si njé njeri modestish me eksperiencé, nuk éshté nevoja té listohen Tongot
e mundshme, sepse mund té listoni vendet gé duhet gé mund ta sgaroni edhe kété gjé: né Gjenevé
po pérgatitet marréveshja qé e gjithé BE-ja té aderojé, dhe mé pas ne té vazhdojmé vazhdimin.
Pra, kété qgé thaté ju, mé koncize, por gé té shkojmé atje ku duhet. Né fund té dités ne jemi té gjithé
kétu duke pérmirésuar té gjithé kuadrin ligjor, pér t’ju afruar sa mé shumé acquis commonautaire.
Do té vijé dita gé edhe ne mund té na interesojé edhe Tongo, por né fillim do té na interesojné
vendet e BE-sé. Italia aderon mé pérpara BE-sé pér arsye specifike. Vendet e BE-sé jané skeptike

pér ményrén se si lahet dhia né Has, apo jo?

Ervin Lako — Varet cili vend ka produkte, ka tregues gjeografiké, sepse nuk kané té
gjitha. Shqipéria éshté vend i pasur me tregues gjeografiké dhe Italia, edhe Franca prandaj jané
aderuar edhe Franca, edhe Italia.

Mimi Kodheli — Patjetér, por ka vende, si Greqgia gé ¢do produkt, kétu nuk flas kétu se
né cilén toké ha dhia, nése e ha né tokén greke apo tokén turke shkurren, por gé cdo produkt turk
e ka stampuar si té jeté grek. Feta chese dhe kosi, megenése ju jeni té standardeve, nuk jané
produkte greke, por produkt bullgar, por ka njé enziné gé e prodhon, qé quhet bullgari gumb.

Né rregull.

(Diskutime pa mikrofon)

Pra, mundohuni té na respektoni edhe neve, duke sjellé njé relacion me faqge
gjithfarésojesh dhe sigurisht ne do té ngatérrohemi, sepse ju e gjeneroni relacionin, ministrat vetém
firmosin. Ministri nuk ka kohé té lexojé se ¢faré firmos, kurse ne kemi kohé.

Uné mendoj qé té kalojmé né votimin e projektligjit né parim.

Kush éshté dakord me projektligjin né parim? Kundér? Abstenim? Nuk ka.

Miratohet.

Neni 1. Kush éshté dakord? Kundér? Abstenim? Nuk ka.

Miratohet.

Neni 2. Kush éshté dakord? Kundér? Abstenim? Nuk ka.

Miratohet.

E hedhim projektligjin né votim né térési.

Kush éshté dakord? Kundér? Abstenim? Nuk ka.

Miratohet.

Faleminderit dhe puné té mbaré!

MBYLLET MBLEDHJA

REPUBLIKA E SHQIPERISE
KUVENDI

PROCESVERBAL
Komisioni pér Politikén e Jashtme
Tirané, mé 03.12.2018 ora 09:00
Drejton mbledhjen:

Mimi Kodheli — kryetare e Komisionit

Rendi i dités:

Projektligji “Pér aderimin e Republikés s€¢ Shqipéris€é né amendamentin e Kigalit t&
protokollit t&€ Montrealit “Pér substancat g€ hollojné shtresén e ozonit”.

Marrin pjesé:

Mimi Kodheli, Andrea Marto, Elona Hoxha Adnor Shameti, Eglantina Gjermeni, Ervin
Bushati, Vasilika Hysi, Evis Kushi, Klotilda Bushka

Mungojné:

Tritan Shehu, Klajda Gjosha, Edi Paloka, Nard Ndoka, Klevis Balliu, Rudina Hajdari,
Edmond Panariti

Té ftuar:

Ornela Cugi — Zévendésministre e Turizmit dhe Mjedisit

Klodiana Marikaj — Drejtoreshé e Programeve té Zhvillimit té Mjedisit né Ministriné e
Turizmit dhe Mjedisit

Mimi Kodheli — Kalojmé te projektligji “Pér aderimin ¢ Republikés sé Shqipérisé né
amendamentin e Kigalit t€ protokollit t¢ Montrealit “Pér substancat qé hollojné€ shtresén e ozonit™.

Té ftuar kemi zonjén Ornela Cuci, zévendésministre e Turizmit dhe Mjedisit, dhe zonjén
Klodiana Marikaj, drejtoreshé e Programimit té Zhvillimit t¢ Mjedisit né Ministriné e Turizmit
dhe Mjedisit.

(Diskutime pa mikrofon)

Urdhéroni, zonja Cugi!

Ornela Cuci — Faleminderit, gé na jepni té drejtén e fjalés, sepse é&shté miré gé, pas njé
provimi té gjaté gqé kaluam me kéta, dhe té paktén ne e kemi me mé pak emocion. Atéheré,
protokolli i Montrealit &shté miratuar né vitin 1985 dhe ka té bé&jé me substancat ozonholluese. Né
fakt, kjo konsiderohet si njé nga traktatet mé té suksesshme sot né boté, i ratifikuar nga 197 shtete,
si pasojé e té cilit, g¢ nga momenti qé éshté ratifikuar e deri mé sot, éshté zvogéluar 99% e
substancave ozonholluese né té gjithé globin dhe pér pasojé jané zbutur ndryshimet klimaterike
ose jané zbutur té gjitha ndryshimet e ndotjes globale.

Ne e kemi ratifikuar né vitin 1999 dhe deri tani kemi ratifikuar 4 amendamente, gé kané
dalé. Arsyeja pse dalin amendamentet éshté se té dhénat shkencore ndryshojné. Né kuadér té késaj
ky protokoll dhe ky traktat béhet mé i forté dhe mé shumé né mbrojtje té mjedisit.

Pér sa i pérket amendamentit té fundit, gé ju kemi sjellé pér té ratifikuar, até té Kigalit,
ai ka té béjé me florokarbonet, gqé jané reduktimi né pérdorimin e gazeve té florifikuara, té cilat
kané gené pjesé e anekseve té Montrealit, por tashmé, duke e paré si njé nga substancat, té cilat
jané shumé mé té réndésishme edhe se dioksidi i karbonit pér sa u pérket shtresave té ozonit,
tashmé jané futur né njé amendament té vecanté, pra ky i Kigalit.

Shqipéria, népérmjet kétij amendamenti, merr pérsipér @& substancat e hidro-
klorokarburet qé kontribuojné né géndrueshmériné né pérputhje me axhendén pér géllime té
géndrueshme té vendeve tona, té ulen né maksimum, té kufizohet tregtia e kétyre népérmjet
shteteve palé dhe atyre jopalé. Parashikohet kontrolli i substancave té listuara pér shkak té ndikimit
té tyre né atmosferé, si¢ e thashé gé éshté zbuluar gé rrjedh nga substancat mé té rrezikshme.
Miratimi i teknologjive t€ reja do t’1 mundésojé vendet palé t€ fitojn€ avantazh konkurrues né treg,
pasi shumé prej teknologjive alternative té zhvilluara kané ndikuar né rritjen e eficiencés sé

energjisé dhe né pérmirésimin e cilésisé sé produkteve.

Dua té specifikoj se nuk kemi kosto financiare né buxhet pér sa i pérket gjaté kétij
ratifikimi dhe pérmes kétyre fondeve, qé jané té vendosura nga shtetet mé té médha donatore pér
céshtjen e kétij protokolli, ne do té presim té marrim fonde pérmes projekteve té agjencive
zbatuese.

Mimi Kodheli — A keni pyetje dhe diskutime? Nuk kemi.

Atéheré, kalojmé né votimin e projektligjit né parim.

Kush éshté dakord né parim me projektligjin? Kundér? Abstenim? Nuk ka.

Miratohet.

Neni 1. Kush éshté pro? Kundér? Abstenim? Nuk ka.

Miratohet.

Neni 2. Kush éshté pro? Kundér? Abstenim? Nuk ka.

Miratohet.

Kalojmé né votimin e projektligjit né térési.

Kush éshté pro? Kundér? Abstenim? Nuk ka.

Miratohet.

Faleminderit dhe puné té mbaré!

MBYLLET MBLEDHJA

REPUBLIKA E SHQIPERISE
KUVENDI
Komisioni pér Politikén e Jashtme
Tirané, mé 03.12.2018 ora 09:00
Drejton mbledhjen:

Mimi Kodheli — kryetare e Komisionit

Rendi i dités:

1.  Projektligji “Pér ratifikimin e marréveshjes s€ financimit ndérmjet Republikés sé&
Shqipérisé, ish-Republikés Jugosllave té Magedonisé dhe Komisionit Europian pér programin e
veprimit té bashképunimit ndérkufitar IPA 11, Ish-Republika Jugosllave e Magedonisé - Republika
e Shqipérisé, 2014-2020, alokimet e vitit 2017”.

Marrin pjesé:

Mimi Kodheli, Andrea Marto, Elona Hoxha Adnor Shameti, Eglantina Gjermeni, Ervin
Bushati, Vasilika Hysi, Evis Kushi, Klotilda Bushka

Mungojné:

Tritan Shehu, Klajda Gjosha, Edi Paloka, Nard Ndoka, Klevis Balliu, Rudina Hajdari,
Edmond Panariti

Té ftuar:

Gazmend Barbullushi — Sekretar i Pérgjithshém né Ministriné pér Europén dhe Punét e
Jashtme

Daniela Cekani — Drejtoreshé e Fondeve IPA

Mimi Kodheli - Kalojmé te projektligji “Pér ratifikimin ¢ marréveshjes sé financimit
ndérmjet Republikés sé Shqipérisé, ish-Republikés Jugosllave t¢ Magedonisé dhe Komisionit
Europian pér programin e veprimit té bashképunimit ndérkufitar IPA 11, Ish-Republika Jugosllave
e Magedonisé - Republika e Shqipérisé, 2014-2020, alokimet e vitit 2017”.

Té ftuar kemi zotin Gazmend Barbullushi, sekretar i Pérgjithshém né Ministriné pér
Europén dhe Punét e Jashtme, dhe zonjén Daniela Cekani, drejtoreshé e Fondeve IPA. Miré se
erdhét, zotérinj!

Urdhéroni, zoti Barbullushi, dy fjalé pér projektligjin!

Gazmend Barbullushi — Pérshéndetje!

Kjo marréveshje éshté nénshkruar nga Komisionit Europian, Magedonia dhe Shqipéria
brenda kétij viti 2018. Alokimet pér vitin 2017 do té financohen nga njé grant i BE-sé népérmjet
instrumentit IPA 11, né njé vleré prej 1 milion e 190 mijé eurosh pér té dyja vendet, duke marré
parasysh bashkéfinancimin shkon né 1 milion e 400 mijé euro paketa e financimit. Né total i gjithé
programi 2014-2020 kap shifrén 11 milioné e 900 mijé euro. Hapésirat ku do té zbatohet programi
jané rajonet né Magedoni: (Pelagonia, Pollogu dhe ai Jugperéndimor, kurse e né Shqipéri jané
garqget: Dibér, Elbasan dhe Korgé. Synon bashkéveprimin midis dy vendeve dhe nxitjen e
bashképunimit, si dhe adresimin e problemeve té rajonit ku zbatohet.

Tri jané drejtimet kryesore ku zbatohet ky program: nxitja e turizmit té kulturés dhe
trashégimisé kulturore, mbrojtja e mjedisit, si dhe rritja e konkurrencés, biznesit dhe tregtisé. Eshté
béré thirrja e paré e kétij programi né shtator té vitit 2016, pra béhet fjalé pér alokime té njé viti
meé paré.

Mimi Kodheli — Po, i kemi diskutuar.

Gazmend Barbullushi -Thirrja e dyté do té béhet brenda kétij viti, domethéné brenda
kétij muaji. Né thirrjen e dyté, dy jané prioritet: turizmi, trashégimia kulturore dhe natyrore, si
dhe mjedisi, parandalimi dhe premtimi i risgeve. Kéto do té ishin zonat kryesore té projektit.

Mimi Kodheli — Kam njé pyetje shumé té shkurtér. Ne népérmjet detit dhe, pér fat té keq,
eksportojmé mbeturina né bregdetin e Malit té Zi. Né kéto projekte, a ka ndonjé mundési qé dikush
té merret, megenése flitet pér mjedisin, megenése flitet pér komshinjté, dhe té keté né gendér té
vémendjes elemente, sepse jané shumé problem pér Malin e Zi dhe pér Kroaciné plehrat dhe
mbeturinat, edhe spitalore, gé vijné pér shkak té rrymave detare qé vijné nga bregdeti shqgiptar né

bregdetin e tyre?

Daniela Cekani — Pérvec kétij programi, sepse né kété rast ne po flasim pér programin
me Magedoning, shpeshheré &shté diskutuar pér t'u ndérmarré nj€ iniciativé e tillé nga veté
institucionet lokale, gé jané té interesuara direkt pér pérmirésimin e zonave dhe pér té zgjidhur
probleme, té cilat gjithmoné jané konsideruar té genésishme edhe me njé impakt, sidomos pér sa i
pérket turizmit. Njé iniciativé e tillé mé konkrete éshté né kuadrin e njé programi tjetér, kur kemi
edhe vende anétare prezente, n€ kuadér t€ programit “Adrion”. Gjithmoné &shté njohur si
problematiké, por jo né kété program, pér momentin, pérveg iniciativés, ndoshta edhe né thirrjen
gé hapet sé shpejti, nga bashkité respektive kérkohet gé t& merren né konsideraté.

Mimi Kodheli — Merr pjesé Dibra dhe programi éshté pér mjedisin. Tani a keni gené
ndonjéheré né Dibér? Nuk afekton Dibra probleme mjedisore té genésishme, mund ta afektojné
ndoshta minierat, megenése jané né Dibér.

Daniela Cekani — E qgarté, por ky éshté njé proces programimi qé ka ndodhur....

Mimi Kodheli — Domethéné, afektohet nga probleme té mjedisit Pogradeci apo Ohri, nga
ana tjetér, sepse démtohet ligeni, peshku, por Dibra pér mjedisin?! A keni gené ndonjéheré né
Dibér?!

Daniela Cekani — Prandaj thashé se ne koordinojmé 8 programe dhe secili ka zona té
lejueshme té ndryshme nga té tjerét pér té krijuar.

Mimi Kodheli — Ju shkoni aty pér té ndenjur dhe pér té paré, a béhet ky program, ah sa
bukur po i firmosim kéto letra ...

Daniela Cekani — Jo, vlerésimi i programit kalon né disa faza dhe kjo ka ndodhur gjaté
periudhés 2013. Ka pasur ndérhyrje nga ekspertisté t€ huaj, qé jané marré pér té hartuar kété
program.

Mimi Kodheli — Zonjé, kam njohur pak té huaj mé té zoté se vetja ime, gé ta dish edhe
pér heré tjetér, ja ku e ke zotin Barbullushi dhe mund té thoté té njéjtén gjé né subkoshiencén e tij.
Tani, boll me ata té huajt, se u lodhém!

(Ndérhyrje pa mikrofon)

Daniela Cekani — Dakord, por ekspertiza e huaj éshté né bashképunim me institucionet
shqiptare.

(Diskutime pa mikrofon)

Mimi Kodheli — Zonja dhe zotérinj e hedhim né votim projektligjin? Kush éshté dakord

me projektligjin né parim? Kundér? Abstenim? Nuk ka.

Miratohet.

Neni 1. Kush éshté pro? Kundér? Abstenim? Nuk ka.
Miratohet.

Neni 2. Kush éshté pro? Kundér? Abstenim? Nuk ka.
Miratohet.

E hedhim projektligjin né votim né térési.

Kush éshté pro? Kundér? Abstenim? Nuk ka.
Miratohet.

Faleminderit dhe puné té mbaré!

MBYLLET MBLEDHJA

